
内容概要

　　陈宜中（1226-？
），字与权，号静观，又号仲鼐，永嘉人。
少甚贫，性特峻拔。
尤精举业，乡人多师之。
入太学，有文誉。
宝祐中与乐清刘黻、平阳林则祖等六人上书攻丁大全，削籍谪建昌军，时号“六君子”。
大全罢，吴潜奏还。
登景定三年（1262）进士第二。
授绍兴府推官。
咸淳元年（1265）以国子录召试馆职，除正字。
次年迁秘书郎，擢监察御史。
三年，以国子祭酒进读《中庸》，外请为江东提举茶盐常平公事。
四年，改浙西提刑。
五年，以直显文阁、两浙西路提点刑狱公事提领转般仓，除秘书少监，兼崇政殿说书。
累迁礼部侍郎兼中书舍人。
六年，经筵进讲《春秋》终篇。
七年，以显文阁待制出知福州兼福建路安抚使。
八年，升宝谟阁待制兼给事中。
九年，刑部尚书兼给事中、同签书枢密院事。
十年，签书枢密院事兼权参知政事。
德祐初以知枢密院事拜右丞相。
宋幼主归元，益王立，复以为左丞相。
井澳之败，欲奉王走占城，乃先如占城，曾借兵回广，欲往福建以图匡复王室。
遇飓风，船破登合浦。
后没于暹。
著有《临洼文集》、《奏议杂集》，俱佚。
《宋史》、《浙江通志》、《温州府志》均有传。

章节摘录

　　少南以谪死，葬不及铭，后三十年，当淳熙五年三月己酉，改葬于旧墓南百步先人之侧，其子六
龄，始次叙本末，请铭于余。
　　少南姓陈氏，讳鹏飞，少南其字也。
自为布衣，以经术文辞名当世，教学诸生数百人。
其于经，不为章句新说。
至君父人伦、世变风俗之际，必反复详至而趋于深厚，今世所刊曰《诗书传》者是也。
其晚而始得仕，用之未及而斥逐以死。
既死不泯灭，而南方学者尤思之，至今称焉，犹日少南。
故因而不改，所以记也。
　　少南，温州永嘉人也。
曾祖某，祖戬，父公谟。
少南举进士再为第一，中绍兴十二年甲科，授左迪功郎，明州鄞县主簿，移浙西安抚司属官。
召对，为博士太学。
以视学恩，改承奉郎，说书崇政殿。
除尚书礼部员外郎兼资善堂赞读，复兼说书。
　　初建太学，承中原丧乱，士未知所向，司业高闶始更造学法。
及少南以文字起，多所接纳。
而江左俊秀李冲、詹左、张相、范端臣、林光朝等应其选，由是绍兴之文见矣。
上知其名儒，敬待之。
经筵论周平王归鲁仲子之赗，上忽问：“母以子贵，何也？
”讲读官变色，跛躇不敢对。
少南从容开析其所以然，既而曰：“舜、禹皆圣人，兴于贱微，其父母待之而后显，所以贵也。
若失道与民以忧其父母，则非所以为贵，此孔氏所以戒也。
”上为欣然听纳。
　　初，秦丞相子熺学于少南，丞相既重少南，且以军熺故，遂骤引用，以博士为讲官。
其为礼部郎也，熺为其侍郎。
少南谓熺子弟未习事，所下文案多不应法，批其后还之。
每见丞相，言：“荆、襄可为都以控接北方。
今置郊祀坛、都驿亭，劳费甚矣，是不动吴、越而忘雠耻以自佚也。
”及上前讲解，多引尊君卑臣之义，崇抑子夺，有所开讽。
自是丞相见少南礼甚恭，意浸不悦，而嬉尤不平，遂以御史疏罢归。
明年，主管崇道观。
上将复召，有自南还者，执政问少南何为，时适彗见，则对曰：“睹妖星，聚饮为乐耳。
”繇是除名，居于惠州。
　　福建盗起，少南徒步循江南逾岭数千里而至，妻子不能从。
绍兴十八年，少南居四年矣，得瘴疾卒，年五十。
会有乡人经略广东，得以丧归，葬于瓯浦之原。
娶王氏。
子一人，六龄也。
二女，适周季显、徐贯之。
孙男二人，日载、日古。
有《管见集》十卷、《罗浮集》二卷。
　　⋯⋯

